
ACTA  DA XUNTA ORDINARIA DA FACULTADE DE HISTORIA DO 09 DE 
FEBREIRO DE 2026

Asistentes: 
 
Presidente 
Prada Rodríguez, Julio 
 
Vicedecanos 
Presedo Garazo, Antonio 
Arribas Álvarez, Mª Carmen 
 
Secretario 
Rodríguez Teijeiro, Domingo 
 
PDI 
Barriocanal López, Yolanda 
Comendador Rey, Mª Beatriz 
López Díaz, María 
Pérez Losada, Fermin 
De Uña Álvarez, Elena Pilar 
 
Representante alumnado 3º 
ciclo 
Lozano Ramírez, Amado Tierra 
 
PTXAS 
Castro Vázquez, Mª Carmen 
 
Excusan asistencia 
PDI 
Reboreda Morillo, Susana 
 
PDI contratado 
Campos Álvarez, Xosé Ramón 
 
 
 

A reunión realizase de xeito presencial na sala de 
profesorado (Edificio de Facultades) e de xeito 
telemático na Sala de Xuntas 1 da Facultade de 
Historia, coa participación dos membros que se 
citan á marxe o luns 9 de febreiro ás 13,15 h en 
segunda e definitiva convocatoria, co obxecto de 
tratar os seguintes puntos da orde do día: 
 
1. Aprobación, se procede, da acta 

correspondente á sesión ordinaria do día 19 
de decembro de 2025. 

2. Informe do presidente. 
3. Aprobación, se procede, do reparto da bolsa 

de horas do Centro. 
4. Asuntos de urxencia. 
5. Rolda de intervencións. 

 O decano dá lectura aos nomes dos membros da Xunta de Facultade 
que desculpan a súa ausencia á sesión, e que se relacionan á marxe desta 
acta. 
 
 
1. Aprobación, se procede, da acta correspondente á sesión 

ordinaria do día 19 de decembro de 2025. 

Aprobase por asentimento. 
 
 
2. Informe do presidente. 

O presidente comeza o seu informe dando conta de que no consello 
de campus celebrado o pasado día 27 de xaneiro o reitor fixo referencia 
a que é intención do actual equipo de goberno elaborar un informe de 
necesidades de espazos dos diferentes centros do campus para 
establecer unha listaxe de prioridades a atender no futuro unha vez que 
remate a construción do Edificio de Enxeñaría Aeronáutica. Nese senso 
indica que transmitiu ao director do Departamento a necesidade de 
reclamar un espazo amplo orientado a satisfacer as necesidades do 
Mestrado que na actualidade se emite on line dende os despachos ou os 
domicilios do profesorado pero que debera contar cunha sala dotada do 
equipamento e o espazo necesario tanto para esa emisión on line como, 
de ser o caso, presencial. Engade que, en segundo lugar, considera 
imprescindible contar cunha sala de investigadores na que poida 
instalarse o alumnado pre e pos doutoral que non teña docencia na 
Facultade e que, en consecuencia, debería dispoñer dun espazo axeitado 
ás súas necesidades. En terceiro lugar, considera necesario outro espazo 
capaz de albergar a un número significativo de profesorado de lista de 
agarda, non estable ou visitante para liberar espazo de profesorado a 
tempo completo que na actualidade se ve obrigado a compartir despacho 
con outros docentes precisamente como consecuencia do elevado 
número de listas de agarda que se cobren cada ano. En cuarto lugar, 
partindo da base de que o Centro non dispón de Cafetería e a Facultade 
de Ciencias da Educación e o Traballo si dispón dun espazo de 
socialización do profesorado quizais podería reclamarse tamén un 
espazo desas características, aínda que fai notar que, obxectivamente, 
hai centros cunha falta de espazos moito máis urxente co noso. Neste 
senso, invita ao profesorado a expresar o parecer sobre esta cuestión. 

A continuación dá conta da visita de arredor de 120 estudantes 
internacionais que cursan formación en lingua e cultura española nunha 
actividade de visita aos centros do campus como parte dunha iniciativa 
do Vicerreitorado de Internacionalización pero que finalmente se 

coordinou dende a Área de Coordinación do Vicerreitorado do Campus 
de Ourense e que foi conducida polo profesor Miguel Ángel Álvarez 
Vázquez, a quen agradece a súa dispoñibilidade para explicarlles a 
estrutura e o funcionamento do noso Grao. 

Finalmente, da conta da visita da profesora Jitka Elznicová da 
Universidade de Usti Nad Laben convidada pola Área de Xeografía Física. 

Engade que como os membros da Xunta xa coñecen, están 
convocadas eleccións ao reitorado e ao claustro, polo que anima aos 
membros do diferentes sectores a presentar a súa candidatura a este 
último órgano, xa que considera de interese que nel teña representación 
a Facultade de Historia. 

 
 
3. Aprobación, se procede, do reparto da bolsa de horas do Centro. 

O decano comeza a súa intervención sinalando que malia que no 
mes de decembro explicou en Xunta de Centro que estaba previsto 
convocar no mes de xaneiro unha xuntanza para a aprobación da bolsa 
de horas, o vicerreitorado foi adiando sucesivamente a data límite de 
entrega da mesma como resultado das diferentes dúbidas que se foron 
plantexando con relación á nova normativa de recoñecementos 
docentes. Engade que dende a Facultade se fixeron diversas consultas 
tanto ao vicerreitorado competente como ás xefaturas de área 
implicadas e non foi ata o pasado día 5 de febreiro cando se convocou 
unha xuntanza para resolver esas dúbidas. Comenta as diferentes 
consultas realizadas e as respostas recibidas, así como as solucións que 
se propoñen e se inclúen na PDA. Engade que, unha vez máis, pídese aos 
Centros que aprobemos o reparto da bolsa sen que estean cargados os 
diferentes recoñecementos do profesorado, o cal impide unha xestión 
óptima do reparto, pero este é un problema que se repite ano tras ano e 
difícil solución porque crea unha serie de circularidades que complica a 
xestión por parte do vicerreitorado. 

A continuación explica brevemente os cambios producidos nesa 
normativa e, en particular, os que teñen repercusión directa sobre o 
reparto da bolsa de horas. En primeiro lugar, indica que houbo unha 
diminución de 13 horas respecto ás asignadas o pasado curso 
académico, quedando en 155 fronte ás 168 anteriores. Engade que, a 
diferenza do pasado ano, a coordinación do título xa ten asignadas 40 
horas que non se poden incrementar, cantidade que propón continuar 
asignando á profesora Beatriz Vaquero malia estar cunha baixa de longa 
duración. Isto libera 14 horas que se propón asignar ao profesor Miguel 
Ángel Álvarez Vázquez en concepto de apoio a xestión do decanato, xa 
que aceptou compartir co decano as tarefas de coordinación do título 
mentres continúe de baixa a devandita profesora, que no seu caso 
súmanse a outras 4 asignadas por captación de estudantes.  

Lembra que existe a intención de pasar DOCNET a SIGMA. Respecto 
a isto comenta o prof. Antonio Presedo que a información recibida de 
Calidade e que, agás cinco mestrados, o resto de titulacións este curso 
non van pasar a SIGMA. 

O resto das horas asignadas sofren algúns pequenos axustes 
respecto ás do pasado curso debido á necesidade de compensar esa 
perda de 13 horas, que afectan sobre todo a apoio a calidade, neste caso 
porque a profesora María López xa supera os recoñecementos docentes 
con repercusión na súa capacidade docente e o resto detráense doutras 
desgravacións asignadas ao decano por diferentes coordinacións (TFG, 
PAT, captación, etc.), ademais das que corresponderían ao profesor Xosé 
Ramón Campos que, pola súa condición de asociado, non ten dereito a 
estes recoñecementos. Sinala, asemade, que os recoñecementos da 
profesora Yolanda Barriocanal como membro das comisións 
permanente, de compensación e de calidade se asignan aos profesores 
Victoriano Nodar e Ángel Domínguez, aínda que a súa incorporación 
oficial non se producirá ata o inicio do vindeiro curso. 

 
 
Aprobase a PDA por unanimidade. 
 
 
4. Asuntos de urxencia. 

Non hai. 
 
 
5. Rolda de intervencións. 

 A prof. Elena de Uña, pregunta cantas horas se desgravan por 
sexenio.  

 O decano explica a táboa dos cómputos por sexenio. Dependerá do 
tramo e o anos dende a obtención do último sexenio, en teoría son 20 
horas pero se ven modificadas polo momento concreto en que se 
obtivese o sexenio. 

 A prof. Beatriz Comendador comenta que tentou facer unha 
reclamación en na aplicación onde se consultan as desgravacións pero 
no é posible facelo xa que o apartado correspondente aparece como 
bloqueado. 

 Comenta a prof. Elena de Uña que no seu caso si que aparecía unha 
lapela para presentar a reclamación, pero que non intentou aínda 
realizar a reclamación. 

 Responde o Decano que pode ser un problema da propia aplicación 
que está en fase de desenvolvemento ou tamén puidera estar 

relacionado co propio ordenador ou o navegador, xa que se ten 
comprobado que non responden todos exactamente igual en algunhas 
aplicacións. 

 
 
 
 
 
Remata a sesión ás 13,45 h do día 9 de febreiro de 2026, da que eu como 
secretario dou fe co visto e prace do decano. 
 
 
 
 
  O decano        O secretario  
  
 
 
 
Julio Prada Rodríguez     Domingo Rodríguez Teijeiro 

